
 

 

 

ᑐᓴᕋᑦᓴᖅ 
 

 
ᑐᒃᓯᕋᐅᑎᒥᓂᖅ 6.1 ᐳᓴᓐᑎᒥᒃ ᐊᑭᑦᑐᕆᐊᖁᔨᓪᓗᑎᒃ ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᐱᓗᑦᑕᐅᔪᖅ 
 
ᐃᖃᓗᐃᑦ, ᓄᓇᕗᑦ (ᓯᑎᐱᕆ 8, 2006) – ᐆᒻᒪᖅᑯᑎᓕᕆᓂᕐᒧᑦ ᒥᓂᔅᑕ ᐄᑐᐊᖅ ᐱᑯ ᐊᖏᖅᓯᓯᒪᓕᖅᑐᖅ 
ᐊᑐᓕᖁᔨᔾᔪᑎᓕᐊᒥᓂᖓᓂᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑕ ᒥᑭᓪᓕᒋᐊᖁᔨᓪᓗᑎᒃ ᑐᒃᓯᕋᐅᑎᐅᓯᒪᔪᓂᒃ 
ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᓐᓂᒃ. 
 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓇᓗᓇᐃᖅᓯᓯᒪᔪᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᐊᐅᓚᑦᓯᒍᓐᓇᕐᖓᑕ 
5.91 ᐳᓴᓐᑎᒥᒃ ᐊᑭᑦᑐᕆᐊᕐᓗᒋᑦ ᐆᒻᒪᖅᑯᑏᑦ ᐊᑭᖏᑦ ᐊᖏᕐᕋᖃᖅᑎᐅᔪᓄᑦ ᐊᒻᒪᓗ ᓇᒻᒥᓂᖃᖅᑎᐅᔪᓄᑦ 
ᐊᑭᓕᖅᓱᐃᕙᑦᑐᓄᑦ. ᓄᓇᕗᒻᒥ ᐆᒻᒪᖅᑯᑎᓕᐅᖅᑎᖏᑦ ᑐᒃᓯᕋᓚᐅᖅᑑᒐᓗᐊᑦ 6.1 ᓴᓐᓯᓂᒃ ᐊᑭᑦᑐᕆᐊᖅᓯᒍᒪᓪᓗᑎᒃ. 
 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᔾᔪᑎᓕᐅᖅᓯᒪᒻᒥᔪᑦ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ 
ᐊᒥᒐᖅᓯᓕᕐᓂᖅᑲᑕ ᐃᐳᓗ 1, 2005-ᒥᒃ ᓯᑎᐱᕆ 30, 2006-ᒧᑦ ᑮᓇᐅᔭᖃᖅᑎᑕᐅᖁᔭᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ 
ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᐊᑭᓕᖅᓱᐃᔨᖏᓐᓅᖏᑦᑐᖅ. ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᒪᔪᑦ ᐃᑲᔫᑎᖃᕐᓂᐊᕐᓗᑎᒃ 
ᐊᑭᑭᓪᓕᒋᐊᕈᑎᖏᓐᓂᒃ ᐊᔾᔨᒌᖏᑦᑐᓄᑦ ᐊᑭᓕᒫᖏᓐᓄᑦ ᑕᖅᑭᐅᓂᐊᖅᑐᓄᑦ 24-ᓄᑦ ᐊᒥᒐᖅᓯᓕᕐᓂᖅᑲᑕ ᑮᓇᐅᔭᓂᒃ. 
ᐆᒻᒪᖅᑯᑎᓂᒃ ᐊᑭᓕᖅᓱᐃᕙᑦᑐᑦ ᑕᑯᒍᓐᓇᓂᐊᖅᑐᑦ $5.16 ᒥᓕᐊᓐ ᐆᒻᒪᖅᑯᑎᑐᕐᓂᕐᒧᑦ ᐃᑲᔫᑎᒥᒃ ᐊᑭᓕᑦᓴᖓᑕ 
ᓇᓕᖅᑲᖓᓂ. 
 
ᓄᑖᖅ ᐊᑭᖓ ᐊᒻᒪᓗ ᐃᑲᔫᑎ ᐊᑐᓕᓛᖅᑑᒃ ᐊᒃᑐᐸ 1, 2006. 
 
“ᐃᓘᓐᓇᑎᕈᔪᒃ ᐊᖏᕐᕋᖃᖅᑎᐅᔪᑦ ᐊᑭᓕᖅᓱᐃᕙᑦᑐᑦ ᐊᑭᑦᑐᕆᐊᕈᔾᔭᐅᓂᐊᖅᑐᑦ $10 ᑕᖅᑭᑕᒫᑦ,” ᐅᖃᖅᓯᒪᔪᖅ ᐱᑯ. 
 
ᒫᓐᓇᐅᔪᖅ ᐊᑭᑭᓪᓕᒋᐊᖅᑕᐅᓯᒪᔪᖅ ᐃᑲᔫᑎᒃᑯᑦ ᐊᑭᖓ ᐊᖏᕐᕋᖃᖅᑎᐅᔪᓄᑦ 18.4 ᓴᓐᓯ ᐊᑐᓂᑦ ᑭᓗᕙᑦ ᐃᑲᕐᕋᖅ 
(kWh.) ᓄᑖᖅ ᐊᑭᑭᓪᓕᒋᐊᖅᑕᐅᓯᒪᔪᖅ ᐃᑲᔫᑎᒃᑯᑦ ᐊᑭᖓ 19.5 ᓴᓐᓯᐅᓂᐊᓕᖅᑐᖅ ᐊᑐᓂᑦ kWh. 
 
ᐊᐅᔭᒃᑯᑦ ᐊᖏᕐᕋᖃᖅᑎᐅᔪᑦ ᐊᑭᓕᖅᓱᐃᕙᑦᑐᑦ ᐃᑲᔪᖅᑕᐅᕙᓐᓂᐊᖅᑐᑦ ᑎᑭᐅᑎᓗᒍ 700 kWh. ᐅᑭᐅᒃᑯᑦ 
ᐃᑲᔪᖅᑕᐅᕙᓪᓗᑎᒃ 1,000 kWh-ᒨᖓᔪᓄᑦ. ᐅᑭᐅᒃᑯᑦ ᐃᑲᔫᑎ ᐊᑐᓕᓛᖅᑐᖅ ᐊᒃᑐᐸ 1-ᒥ - ᐅᓪᓗᓴᐃᓐᓇᖅ ᓄᑖᖅ 
ᐊᑭᖓ ᐋᖅᑭᒋᐊᖅᑕᐅᒍᑎᖓ ᐊᑐᓕᖅᑎᓪᓗᒍ. 
 
“ᓄᑖᑦ ᐊᑭᖏᑦ ᐊᒻᒪᓗ ᐸᕐᓇᐅᑎᐅᓯᒪᔪᑦ ᐊᑭᓕᖅᓱᐃᔪᓄᑦ ᐃᑲᔫᑎᑦ ᓴᙱᓕᖅᐹᓪᓕᒍᑕᐅᓂᐊᕐᒥᔪᑦ ᖁᓪᓕᒃᑯᑦ 
ᑮᓇᐅᔭᓕᕆᓂᕐᒧᑦ ᖃᓄᐃᓕᖓᓂᖏᓐᓄᑦ ᐊᒻᒪᓗ ᐊᑲᐅᓈᕐᓂᖅᓴᐅᓪᓗᑎᒃ ᐊᑭᓕᖅᓱᐃᔪᓄᑦ.” 
 
ᓄᓇᕗᒻᒥ ᐆᒻᒪᖅᑯᑎᓕᐅᖅᐸᑦᑐᑦ ᐅᖅᓱᐊᓗᑐᐃᓐᓇᕐᒨᖅᑐᓄᑦ ᐊᐅᓚᐅᑎᓄᑦ ᐊᒻᒪᓗ ᐊᑭᑦᑐᕆᐊᖅᓯᒪᓂᖏᑦ ᓄᓇᕐᔪᐊᒥ 
ᐅᖅᓱᐊᓗᐃᑦ ᐊᑭᖏᑦ ᐊᑭᑦᑐᕆᐊᓚᕿᒍᑕᐅᓯᒪᔪᑦ ᐅᖅᓱᐊᓗᑐᐃᓐᓇᐃᑦ ᐊᑭᖏᓐᓂᒃ, ᐊᑭᓕᖅᓱᖅᑕᐅᕙᑦᑐᑦ ᐅᖅᓱᐊᓗᐃᑦ 
ᐊᑭᖏᓐᓂᒃ ᓱᕐᕋᔾᔭᐃᒃᑯᑎᑎᒍᑦ. 

ᐊᑭᓕᖅᓱᐃᕙᑦᑐᑦ ᐊᑭᓖᕙᑦᑐᑦ ᐅᖅᓱᐊᓗᐃᑦ ᐊᑭᖏᓐᓂᒃ ᓱᕐᕋᔾᔭᐃᒃᑯᑎᒥᒃ 3.98 ᓴᓐᓯᓂᒃ ᐊᑐᓂᑦ kWh, 
ᐊᑐᓕᖅᑎᑕᐅᓚᐅᖅᓯᒪᔪᖅ ᓄᕕᐱᕆ 1, 2005. ᓄᓇᕐᔪᐊᒥ ᐊᑭᑦᑐᖅᓯᒪᓂᖏᓐᓄᑦ ᐊᑭᑦᑐᕆᐊᖅᓯᒪᔪᑦ ᐅᖅᓱᐊᓗᐃᑦ 
ᓂᐅᕕᐊᖑᕙᑦᑐᑦ ᓄᓇᕗᒻᒧᑦ. ᓄᑖᑦ ᐅᖅᓱᐊᓗᐃᑦ ᐊᑭᖏᑦ, ᒪᓕᑦᑕᐅᓗᑎᒃ ᐊᑭᖏᑦ 2006 ᐅᒥᐊᕐᔪᐊᒃᑯᑦ 
ᐅᖅᓱᐊᓗᑦᑕᖅᑕᐅᔪᑦ, ᐅᖃᐅᓯᐅᓛᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ ᒫᓐᓇᒫᒃ. ᖁᓪᓕᒃᑯᑦ ᓈᓴᐃᓂᐊᖅᑐᑦ ᓇᓗᓇᐃᖅᓯᓗᑎᒃ 
ᐊᑦᑐᐃᓂᖃᕐᓂᐊᕐᓂᖏᓐᓂᒃ ᐆᒻᒪᖅᑯᑎᓕᐅᕐᓂᕐᒧᑦ ᐊᑭᖏᓐᓄᑦ ᐊᒻᒪᓗ ᑐᒃᓯᕋᕋᔭᖅᑐᑦ ᒪᓕᑦᑐᓂᒃ ᐋᖅᑭᒋᐊᕈᑎᖏᓐᓂᒃ 
ᒫᓐᓇᐅᔪᖅ ᐅᖅᓱᐊᓗᐃᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᖓᓄᑦ. 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᑦᓴᖅ: 
ᓃᓄ ᕙᐃᔾᓅᔅᑭ 
ᐆᒻᒪᖅᑯᑎᓕᕆᓂᕐᒧᑦ ᑎᑎᕋᕐᕕᒃ 
ᓄᓇᕗᑦ ᒐᕙᒪᖓ 
(867) 975-6001 
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

